
ANNOTATSIYA
Ushbu magolada pulmonologiya tarixi va uning hozirgi kundagi ahamiyati hagida
ma’lumotlar berilgan.

Pulmonologiya (lotincha pulmonis -
o‘pka va logiya - fan, ta’limot) — klinik
tibbiyotning bir bo‘limi bo‘lib, o‘pka, bronxlar
va plevra kasalliklarini o‘rganadi. Ularni
aniglash, davolash va oldini olish usullarini
ishlab chiqadi. Pulmonologiya nisbatan yangi
soha bo‘lganligi uchun

70-yillar oxirlaridan boshlab uni mukammal
o‘rganishga kirishildi. [lgari O‘zbekistonda “paxta yakka hokimligi” natijasida yuzaga
kelgan ekologik o‘zgarishlar va ko‘p miqdorda ishlatilgan pestitsidlar ta’sirida
o‘pkaning surunkali nospetsifik kasalligi, aynigsa, qishloq joylarida ko‘payib ketgan
edi, shularni hisobga olib Toshkentda 1978-yil Toshkent vrachlar malakasini oshirish
instituti qoshida klinik pulmonologiya kafedrasi tashkil etildi va O‘zbekistonda
pulmonoglar ilmiy maktabi va pulmonologiya xizmati yaratildi. Hozirgi
O‘zbekistonning shaharlari va viloyatlarida pulmonologiya bo‘limlari tashkil qilingan.
1989-yildan Sil ilmiy tadqiqot instituti Ftiziatriya va pulmonologiya ilmiy
tadqiqot institutiga aylantirildi va u O‘zbekistonda shu sohadagi yirik ilmiy markaz
bo‘lib qoldi. 1990-yilda Ftiziatriya va pulmonologiya ilmiy tadqiqot instituti qoshida
Respublika pulmonologiya markazi tashkil qilingan bo‘lib, bu markaz pulmonologiya
sohasidagi ilmiy tadqiqot va amaliy ishlarni koordinatsiya qilib boradi. O‘zbekistonda

Markaziy Osiyoda birinchi bo‘lib nospetsifik o‘pka kasalliklari (bronxial astma,
surunkali bronxit)ning epidemiologiyasi, funksional diagnostikasi, farmakoterapiyasi,
immunologik va klinik allergologiyasi, uning genetik mexanizmlari, bioritmologik
tashkiliy sistemasi va patogenetik terapiya hamda mehnat qobiliyatini tiklashning ilmiy
asoslari ishlab chiqildi. Pulmonologiyada turli tadqiqot usullari: rentgenologik
(tomografiya, bronxografiya), endoskopik (traxeobronxoskopiya), funksional
diagnostika usullari qo‘llanadi. Pulmonologiya O‘zbekistondagi mavjud tibbiyot
institutlari, vrachlar malakasini oshirish institutida Pulmonologiya kafedralari,
shuningdek, klinik shifoxonalar tarkibida Pulmonologiya bo‘limlari faoliyat
ko‘rsatmoqda. O‘zbekistonda Pulmonologiyaning rivojlanishida A.M.Ubaydullayev,
D.X.Mahmudova, Sh.U.Ismoilov, M.A.Yakimova, B.S.Aripov va boshga olimlarning
xizmatlari katta.

Pulmonolog - bu kim va qanday shifo beradi?

Nafas olish organizmga kislorod yetkazadigan eng muhim jarayondir. Spazmga
uchragan nafas olish, o‘pkaning cho‘kishi yoki shifokorlarning shoshilinch yordamisiz
jarohat olish uch dagiqa ichida o‘limdir. Yallig‘lanish jarayoni yoki yuqumli kasallik
tufayli kelib chiggan kislorod migdori hatto tanaga juda ko‘p zarar yetkazishi mumkin.
Agar nafas olish bilan bog‘lig muammolar mavjud bo‘lsa, u kishi albatta pulmonologga
murojaat qilishi kerak.

Pulmonolog - bu pastki nafas yo‘llarida yuz beradigan patologik jarayonlarda
yaxshi bilimga ega bo‘lgan tor mutaxassis. Olingan obyektiv ma’lumot va tadgiqot
natijalariga ko‘ra, o‘pka tabiblari bemor organizmining xususiyatlarini va kasallikni
keltirib chigaradigan omillarni hisobga olgan holda davolashni buyurishi kerak:

Pulmonologning vakolatlari nafas organlarining tuzilishiga, ularning funksional
xususiyatlariga va patologiyalarning rivojlanish sabablariga bog°‘liq.

Insonning nafas olish tizimi

1 - burun bo'shlig'i;
2- og'iz bo'shlig'i;
3- halgqum; 4- traxeya;
5 - chap asosiy bronx;
6 - chap o'pka;
7 - o'ng o'pka;
8 - segmental bronxlar;
9 - o'ng o'pka
arteriyalari;
10 - o'ng o'pka tomirlari;
11 - o'ng asosiy bronx;
12 - farenks;

13 - nazofarengeal o'tish

